
Menurut dapatan tinjauan oleh
Kongres Kesatuan Sekerja Kebangsa-
an (NTUC),lebih ramaipekerjaberu-
siaberhasratmahuterusbekerja sele-
pas mencapai usia 70 tahun, danma-
hukan fleksibiliti dalam aturan kerja
mereka.
Oleh itu, kesatuan pekerja itu

menggesa majikan dan pemerintah
agar melakukan lebih banyak usaha
untuk menyokong pekerja berusia
melalui reka bentuk semula pekerja-
an, peningkatan kemahiran dan
amalan kerja yang inklusif, kata Tim-
balan Setiausaha Agung NTUC, En-
cik Desmond Tan.
Satu tinjauan yang dilaksanakan

NTUC antara September dengan
Oktober 2025 mendapati lebih 46
peratusdaripada591respondendari-
pada pelbagai peringkat umur me-
nyatakan mereka ingin terus bekerja
selepas umur pekerjaan semula – iai-
tu 70 tahun.
Sementara itu, 48 peratus respon-

den memilih pekerjaan sepenuh ma-
sa,manakala 46 peratus memilih pe-
kerjaan separuh masa.
Maka, Encik Tan, yang juga Men-

teri Negara Kanan (Pejabat Perdana
Menteri), berkata tiga pihak – peme-
rintah, NTUC dan majikan – mesti
bekerjasama rapat untuk memasti-
kan sokongan sewajarnyadapatdibe-
rikan kepada kumpulan berusia itu.
Ini termasuk reka bentuk semula

pekerjaandanpenggunaan teknologi
bagi menjadikan tempat kerja lebih
inklusif serta lebih sesuai bagi peker-
ja berusia.
Bercakap kepada wartawan sele-

pas lawatannya ke Hospital Tan Tock
Seng (TTSH) pada 28 Januari, Encik
Tan berkata:
“Melalui usaha ini, saya percaya

bahawa menyokong warga emas bu-
kan sahaja dapat meningkatkan ka-
dar penyertaan tenaga kerja, bahkan

memastikan kita mempunyai tenaga
kerja yang lebih berdaya tahan dan
mampu menyesuaikan diri dengan
kecerdasan buatan (AI) serta tuntut-
an pekerjaan masa hadapan.”
Dapatan Encik Tan danNTUC itu

bertepatandengandataKementerian
TenagaManusia (MOM)yangdikelu-
arkan pada November 2025.
Menurutdata itu,kadarpekerjaan

bagi pekerja berusia 65 tahun dan ke
atas meningkat daripada 24.7 pera-
tus pada 2015 kepada 31.5 peratus
pada 2025.
Inimencerminkan keinginan ting-

gi dalam kalangan pekerja berusia
untuk kekal aktif bekerja, serta pe-
ningkatan peluang bagi mereka un-
tuk terus bekerja.
Encik Tan melawat TTSH untuk

mengetahui usaha yang dilakukan
hospital itu dalammenyesuaikan alat
dan aliran pekerjaan bagi menyo-
kong pekerja lebih berusia, meman-
dangkan sekitar1,000 daripada lebih
10,000 kakitangan TTSH berusia 55
tahun dan ke atas.
Melalui kerjasama dengan Kesa-

tuan Pekerja Perkhidmatan Penjaga-

an Kesihatan serta memanfaatkan
Geran Jawatankuasa Latihan Syari-
kat Kluster (CTC) NTUC, TTSH te-
lah melaksanakan beberapa projek
transformasi.
Antaranya, Sistem Pemantauan

Pesakit Ramalan Pintar PreSAGE
(PreSAGE) yang menggunakan ka-
mera haba yang dipasang pada din-
ding serta analitik video.
Ini sekali gus mengatasi ciri pe-

nyediaan yang rumit, di samping
memberikan jururawat tempoh tin-
dak balas yang lebih cepat sehingga
15 saat, serta mengurangkan jumlah
amaran palsu berbanding alat tradisi-
onal seperti tikar penderia, dengan
ketara.
Bagi jururawat berdaftar kanan di

TTSH, Cik Lilian Teng Ngwen Hua,
69 tahun, teknologi telah memberi
kesan terhadap keupayaannya untuk
terus kekal dalam kerjayanya.
Sebelum hospital itu melaksana-

kan PreSAGE pada 2022, Cik Teng
berkata bahagian belakangnya akan
sakit ketika memasang penggera pe-
ngesan pesakit jatuh secara manual
bagi setiap pesakit yang berisiko.

NTUC gesa
pemerintah,majikan
perkasa sokongan
bagi pekerja berusia
Tinjauan dapati lebih ramai berhasrat terus bekerja selepas usia

70 tahun, mahukan fleksibiliti

Jururawat berdaftar kanan di Hospital Tan Tock Seng, Cik Lilian Teng (kanan),
membantu seorang pesakit bangun daripada katil selepas sistem Pemantauan Pesakit
Ramalan Pintar PreSAGE mengaktifkan amaran semasa satu demonstrasi. – Foto ST

Kerja-kerja pembaikan bagi tero-
wongLaluanCircle (CCL) setakat ini
telah dilaksanakan tepat mengikut
jadualdanakan selesai sesuaidengan
tempoh yang ditetapkan iaitu April.
Menurut Menteri Negara Kanan

(Pengangkutan),Cik SunXueling, se-
banyak10peratusgelungkeluli ini te-
lah dipasang bagi mengukuhkan te-
rowong kereta api sejak permulaan
kerja pembaikan itu pada17 Januari.
Cik Sun menjelaskan demikian

kepada media dalam satu sesi ronda-
an dan pemerhatian di luar stesen
MRT Serangoon pada 28 Januari.
Menurutnya, kerja-kerja pemba-

ikan di terowong CCL itu dijalankan
ekoran terowong yang tertekan dan
mengalami perubahan bentuk.
Terowong kereta api di bawah ta-

nah itu diperbuat daripada tanah liat
marin yang lembut.
Justeru, atas faktor-faktor geologi,

terowong tersebut telah berubah
bentuk menjadi bujur dan fenomena
ini disebut sebagai tunnel squatting.
Gelungan keluli yang telah dipa-

sang itu merupakan cantuman enam
piring keluli. Ia akan dipasang kepa-
da dinding terowong yang terjejas se-
panjang 450 meter.
Ia bertujuan membentuk semula

dinding terowong agar ia kekal teguh
dan tidak mengalami sebarang peru-
bahan bentuk lagi.
Sejak bermulanya kerja pembaik-

an itu,pelbagai laluan alternatif telah
disediakan.
Ini termasuk laluan kereta api La-

luanTimurLaut (NEL)yangpercuma
bagi sebelum dan selepas waktu si-
buk serta bas ulang-alik yang meng-
hubungkan kawasan-kawasan terje-
jas.
Dalam pada itu, Cik Sun berkata

walaupun laluan alternatif baru itu
menambahmasaperjalanan,penum-
pang dapat menyesuaikan diri de-
ngan aturan baru.
Laluandanaturanalternatif ini tu-

rut dimudahkan dengan adanya sebi-
langan marsyal dan sukarelawan
yang sudi membantu bagi menunjuk
arah kepada penumpang.
Cik Sun juga menambah, seba-

nyak 30,000 penumpang telah
menggunakanbasulang-alikyangdi-
sediakan sejak limahari bekerjayang
lalu.
Berkongsi tentang interaksinya

bersama penumpang,Cik Sun berka-
ta:
“Apabila saya berbual dengan pe-

numpang, tambahan masa perjalan-
an yang mereka alami adalah antara
10 dengan 20minit. Jadi,masa perja-
lanan mereka masih dalam keadaan
terkawal.
“Kami juga memastikan agar pe-

numpang kekal selesa dengan aturan
baru ini, dan kami telah sediakan te-
duhan di tempat menunggu bas
ulang-alik.”

Memandangkanpara penumpang
sudah dapat menyesuaikan diri de-
ngan aturan dan laluan baru ini, beli-
au juga mengumumkan bahawa Ke-
menterian Pengangkutan mungkin
akan mengurangkan jumlah marsyal
dan sukarelawan di tempat-tempat
terjejas.
Pada masa yang sama, ini dapat

mengurangkan kesesakan manusia
di tempat-tempat berkenaan.
EncikAhmad Faikar Jaafar, 28 ta-

hun, salah seorang penumpang yang
terjejas dalamperjalanannya ke tem-
pat kerja, berkata:
“Pada awalnya, saya rasa agak ke-

kok kerana perjalanan saya biasanya
melalui MRT tetapi buat sementara
ini, saya harusmenaiki bas ulang-alik
ke tempat kerja di Macpherson.
“Ini menambah masa perjalanan

saya lebih kurang 15 minit.”
Namun begitu, jurukemas di be-

berapa hospital masyarakat itu me-
muji ketangkasan dan kelancaran
perkhidmatan yang telah disediakan
dalam mengatasi penutupan laluan
stesen CCL.

Gelungan keluli mula dipasang
di terowong CCL, kerja
pembaikan ikut jadual

Menurut Menteri Negara Kanan (Pengangkutan), Cik Sun Xueling, ketika satu sesi
rondaan dan pemerhatian di luar stesen MRT Serangoon pada 28 Januari, kerja-kerja
pembaikan terowong Laluan Circle telah dilaksanakan tepat mengikut jadual. – Foto

